
ᐆᒪᔪᓕᕆᓂᕐᒥᒃ ᑐᑭᓯᑎᑦᓯᒋᐊᕈᑎ 

 
ᐱᔾᔪᑖ: ᐋᖅᑭᑦᑕᐅᓯᒪᔪᖅ ᑭᖑᓪᓕᐹᕐᓯᐅᒻᒧᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐅᕈᑖ 

ᐃᓅᔾᔪᑎᒃᓴᓂᒃ ᐱᓇᓱᐊᕈᓐᓇᕐᓂᖏᓐᓂᒃ ᑭᓐᖓᕐᓂ ᐃᖃᓗᑉᐱᖕᓂᒃ ᐃᖃᓗᓕᕆᕝᕕᖕᒧᑦ 

 

ᑲᒪᒋᔭᐅᓯᒪᓂᖓ: ᐃᓄᖕᓂᒃ ᑐᓴᕆᐊᕐᕕᖃᕐᓂᒃᑯᑦ ᓈᓚᖕᓂᖅ ᐱᔾᔪᑎᖃᖅᑐᓂ ᓇᓗᓇᐃᖅᑕᐅᑎᓪᓗᒍ 

ᐃᓅᔾᔪᑎᒃᓴᓂᒃ ᐱᓇᓱᐊᕈᓐᓇᕐᓂᖏᓐᓂᒃ (BNL) ᑖᑦᓱᒧᖓ ᐃᖃᓗᓕᕆᕕᖕᒧᑦ ᓴᖅᑭᖅᑕᐅᓚᐅᖅᑐᖅ ᔫᓂ, 2009. 

ᑐᓐᖓᕕᒃᑯᑦ ᑐᓂᓯᓚᐅᖅᑐᑦ ᐃᓛᒃᑯᑦ 5 ᓄᓇᑖᕐᓂᕐᒧᑦ ᐊᖏᕈᑎᓂ ᐃᖃᓗᑦᑕᐅᕙᑦᑐᑦ ᐃᓄᓪᓚᑦᑖᓄᑦ 

ᐃᖃᓪᓕᐊᕐᓇᐅᓂᖓᓂ ᓂᐅᕐᕈᑎᒃᓴᓂᒃ ᐃᖃᓗᓕᕆᕝᕕᖕᒧᑦ ᐊᒻᒪᓗ ᐊᐅᓪᓚᖅᑎᑕᐅᓂᖏᑦ ᑲᓇᑕᒥᒃ 

ᐃᓚᒋᔭᐅᖁᓪᓗᒋᑦ ᓇᓕᑐᐃᓐᓇᖏᓐᓄᑦ ᐃᓅᔾᔪᑎᒃᓴᓂᒃ ᐱᓇᓱᐊᕈᓐᓇᓂᕐᒧᑦ. ᐃᒪᕐᒥᐅᑕᓕᕆᔨᒃᑯᑦ 

ᐊᖏᓚᐅᓐᖏᑦᑐᑦ, ᐊᐃᕙᔾᔪᑎᖃᖅᑐᑎᒃ ᑕᐃᒃᑯᑐᐊᑦ ᐃᖃᓗᑦᑕᐅᕙᑦᑐᑦ ᓂᐅᕐᕈᑎᒃᓴᐅᓪᓗᑎᒃ ᐊᔪᓐᖏᑎᑕᐅᔪᑦ 

ᐃᓚᓕᐅᔾᔭᐅᓯᒪᔪᑑᒋᐊᓖᑦ ᐃᓅᔾᔪᑎᒃᓴᓄᑦ ᐃᖃᓗᑦᑕᐅᕙᑦᑐᑦ ᓂᐅᕐᕈᑕᐅᒍᓐᓇᖅᑐᑦ ᓄᓇᕗᒻᒥ ᑭᓯᐊᓂ.  

 

ᐃᓱᒪᓕᐅᕈᑎᒋᒋᐊᓐᖓᓚᐅᖅᑕᖓ, ᐊᐅᓪᓚᖅᑎᑕᐅᓚᐅᖅᑐᖅ ᒥᓂᔅᑕᒧᑦ ᐄᑉᕈ, 2010, ᑲᑎᒪᔩᑦ ᐊᖏᓚᐅᖅᑖᑦ 

ᑐᓐᖓᕕᒃᑯᑦ ᑐᑭᓕᐊᖓ ᐃᓛᒃᑯᑦ 5-ᖓᓄᑦ. ᐊᐅᒡᒍᓯ, 2010, ᒥᓂᔅᑕ ᕿᐱᓗᓚᐅᖅᑐᑦ ᑲᑎᒪᔩᑦ 

ᐃᓱᒪᓕᐅᕈᑎᒋᒋᐊᓐᖓᖅᑕᖓᓂᒃ ᐊᒻᒪᓗ ᐊᑐᓕᖅᑎᑦᓯᖔᖅᑐᓂ ᐱᓕᕆᕝᕕᖕᒦᓐᖔᖅᑐᒥᒃ. ᑲᑎᒪᔩᑦ ᑭᖑᓪᓕᐹᒥ 

ᑎᑎᕋᕐᓯᒪᔪᒃᑯᑦ ᐃᓱᒪᒋᔭᒥᓂᒃ ᑐᓂᓯᖁᔨᓚᐅᖅᑐᑦ ᓅᕙᐃᒻᕙ, 2010, ᑖᒃᑯᐊᑦᑕᐅᖅ ᑕᐅᕐᓯᖅᑕᐅᓪᓗᑎᒃ.  

 

ᓯᑉᑎᒻᕙ, 2011, ᑲᑎᒪᔩᑦ ᑐᓴᖅᑎᑦᓯᓚᐅᖅᑐᑦ ᐱᓕᕆᖃᑎᒌᑦᑐᓂᒃ ᑭᖑᕙᕆᐊᕐᓯᓂᐊᕐᓂᕐᒥᓂᒃ ᑭᖑᓪᓕᕐᐹᕐᓯᐅᒻᒥᒃ 

ᐃᓱᒪᓕᐅᕈᑎᒥᓂᒃ ᐃᓱᐊᓄᑦ 2011/2012 ᐅᑭᐅᒃᑯᑦ, ᑐᓐᖓᕕᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑎᑭᐅᑎᒍᓐᓇᖁᓪᓗᒋᒃ 

ᐊᖏᖃᑎᒌᓐᓂᕐᒧᑦ ᐅᕝᕙᓘᓐᓃᑦ ᐊᖏᕈᑎᖃᕐᓗᑎᒃ ᐊᓯᐊᒍᖔᖅ ᐋᖅᑭᑦᓯᒪᔾᔪᑎᒃᓴᐅᓂᐊᖅᑐᒥᒃ ᑕᒪᑐᒧᖓ.  

 

ᑕᖅᑮᑦ ᐊᕐᕕᓂᓖᑦ ᐅᖓᑖᓃᓕᖅᑐᖅ ᐃᓱᓕᓚᐅᕐᒪᓂᒃ ᐃᓱᓕᕝᕕᒃᓴᖓ ᑲᑎᒪᔩᑦ ᒪᓂᒪᑎᑦᓯᕕᒋᓚᐅᖅᑕᖓ 

ᐱᓕᕆᖃᑎᒌᑦᑐᑦ ᐊᖏᖃᑎᒌᕝᕕᒃᓴᖓᓄᑦ ᓯᕗᒧᐊᒍᑎᒃᓴᒥᒃ. ᑐᓐᖓᕕᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᑎᒪᓚᐅᖅᑐᑦ 

ᐆᑦᑑᕝᕙ, 2012 ᑖᑦᓱᒥᖓ ᐱᔾᔪᑎᖃᖅᑐᑎᒃ ᑭᓯᐊᓂ ᐊᖏᖃᑎᒌᒍᓐᓇᓚᐅᓐᖏᑦᑐᑦ. ᑲᑎᒪᒃᑲᓐᓂᕈᒫᕐᓂᐊᖅᑐᑦ 

ᕕᑉᕗᐊᓕ, 2013, ᐋᖅᑭᑦᑕᐅᓇᓱᐊᖅᑐᖅ ᑲᔪᓯᔪᓐᓇᖁᓪᓗᒍ.  

 

ᒫᓐᓇᐅᓂᖓᓂᓕ, ᐊᑐᓕᖅᑎᑕᐅᕙᓪᓕᐊᓂᖓ ᐃᓛᒃᑯᑦ 5 ᑲᑎᓪᓗᒋᑦ ᐆᒪᔪᖅᑕᐅᒍᓐᓇᖅᑐᑦ−ᐃᓅᔾᔪᑎᒃᓴᓂᒃ 

ᐆᒪᔪᕈᓐᓇᕐᓂᖅ ᐋᖅᑭᑦᓯᒪᓂᖓ ᓱᓕ ᓄᖅᑲᖓᑐᐃᓐᓇᕈᑎᓕᒃ ᑕᒪᑦᓱᒥᖓ ᐊᒻᒪᓗ ᑕᒪᕐᒥᒃ ᐊᓯᓕᒫᖏᑦ 

ᐃᖃᓗᓕᕆᔨᐅᔪᑦ ᐃᖃᓗᑦᑖᑎᑦᓯᖃᑦᑕᖅᑐᑦ ᐃᖃᓗᓕᕆᕝᕕᖕᓂᒃ ᓄᓇᕗᒻᒥ. 

 

 

ᐊᑐᓕᖁᔨᔾᔪᑎᓕᐊᖑᔪᖅ:  

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᒪᒋᓪᓚᑦᑖᕆᐊᖃᓕᖅᑕᖓ ᑐᓂᓯᒪᑦᓯᐊᕐᓗᑎᒃ ᑭᖑᓪᓕᐹᑦᓯᐅᒻᒥᒃ 

ᐃᓱᒪᓕᐅᕈᑎᖃᕐᓂᕐᒧᑦ ᐃᓅᔾᔪᑎᒃᓴᓂᒃ ᐆᒪᔪᕈᓐᓇᓂᕐᒧᑦ ᑭᓐᖓᕐᓂ ᐃᖃᓗᑉᐱᖕᓄᑦ ᔪᓚᐃ 13−ᕈᓐᖏᓐᓂᖓᓂ 

ᑐᓐᖓᕕᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑐᓴᖅᑎᑦᓯᓯᒪᒌᕐᓂᖏᑉᐸᑎᒃ ᑲᑎᒪᔨᓂᒃ ᒫᑦᓯ 31, 2013 ᓯᕗᓂᐊᓂ 

ᐊᖏᕈᑎᖃᓚᐅᖅᑐᒥᓂᐅᑉᐸᑎᒃ ᐊᓯᐊᒍᖔᖅ ᐋᖅᑭᑦᓯᓗᑎᒃ ᐋᖅᑭᑦᑕᐅᓇᓱᐊᖅᑐᒥᒃ.  

 

 

ᐅᓪᓗᖅ:   ᑕᓪᓕᕐᒥᖅ, ᓅᕙᐃᒻᕙ 2, 2012 

 

ᑎᑎᕋᖅᑕᖓ: ᒋᓕᓐ ᐅᐃᓕᐊᒻᔅ 

ᑐᓐᖓᕕᒃᑯᓐᓂ ᐆᒪᔪᓕᕆᓂᕐᒧᑦ ᖃᐅᔨᒪᔨᑕᒻᒪᕆᒃ 


